ՏԵՂԵԿԱՆՔ

«Հայաստանի Հանրապետության կառավարության և Հորդանանի Հաշիմյան Թագավորության  կառավարության միջև զբոսաշրջության բնագավառում համագործակցության մասին» համաձայնագրի ստորագրման նպատակահարմարության վերաբերյալ

«Հայաստանի Հանրապետության կառավարության և Հորդանանի Հաշիմյան Թագավորության կառավարության միջև զբոսաշրջության բնագավառում համագործակցության մասին» համաձայնագրի նախագիծը ուղղված է երկու երկրների միջև զբոսաշրջության բնագավառում իրավապայմանագրային դաշտի ստեղծմանն ու  առավել սերտ համագործակցության ապահովմանը, ինչն էլ կնպաստի երկու երկրներում զբոսաշրջության կայուն զարգացմանն ու զբոսաշրջային հոսքերի ավելացմանը:
Համաձայնագրի կնքմամբ հնարավոր կլինի ստեղծել  պայմաններ, որոնք կնպաստեն երկու երկրների միջև զբոսաշրջային փոխայցելությունների ընթացակարգերի /իրենց օրենսդրությանը համապատասխան/ դյուրինացմանը, ինչպես նաև զբոսաշրջության բնագավառում ներդրողների, տնտեսվարող սուբյեկտների, ինչպես նաև զբոսաշրջության բնագավառի հասարակական և ոչ առևտրային կազմակերպությունների միջև համագործակցության հաստատմանը:  
Համաձայնագրի շրջանակներում կողմերը միմյանց կօժանդակեն զբոսաշրջության բնագավառի կադրերի պատրաստման և վերապատրաստման հարցում և կխրախուսեն երկու երկրների զբոսաշրջային օպերատորների և լրագրողների փոխադարձ ճանաչողական այցերի կազմակերպմանը:
Համաձայնագրի իրագործման շրջանակներում համակարգված հիմքերի վրա կդրվի երկու երկրների միջև միջազգային և ներքին զբոսաշրջության հարցերի վերաբերյալ կատարված ուսումնասիրությունների, վիճակագրության, ինչպես նաև երկու երկրների վերաբերյալ տեղեկատվական նյութերի փոխանակումը, ինչը կնպաստի միմյանց զբոսաշրջային արդյունքի ճանաչմանը և խթանմանը:
 
ՀՀ էկոնոմիկայի նախարարությունը «Հայաստանի Հանրապետության կառավարության և Հորդանանի Հաշիմյան Թագավորության կառավարության միջև զբոսաշրջության բնագավառում համագործակցության մասին» համաձայնագրի ստորագրումը համարում է նպատակահարմար: 
